
“CHOMH FIAL LEIS AN BHFEAR DO LEAG
AN TSNATHAD AR AN gCOLTAR.”


'Sé an fáth atá leis an tseanrádh so:
Nuair do bhídheas na mairbh ag dul go brei-
theamhnas is éigean do chách a chortha féin agus
gach nídh do fuair sé go mí-chneasta ar an
tsaoghal do iomchar i n-a láimh leis, go
meadhóchaidhe iad, agus pionús dá reir do
thomhas amach.  La dá rabhadar mórán ar an
turus so, do tharla beirt fhear i n-aice a
chéile agus coltar céachta i láimh duine aca, agus
ní rabh acht snáthad i láimh an duine eile.


“Is truagh liom,” arsa fear an choltair,
“tusa do bheith daortha mar gheall ar an rud
beag sin.  Tabhair dhamh-sa é agus leagfaidh mé
ar an gcoltar so é; is beag an mheadhochan
do chuirfeas sé ann, acht ar aon chóir glac-
faidh mé leis.”  Thug an fear an tsnáthad
dó agus leag sé ar an gcoltar é.


Nuair do thainiceadar i láthair an bhreithimh
do saoradh fear na snáthaide mar nach rabh
aon choir leis, agus saoradh fear an choltair
mar gheall ar an deagh-chroidhe do thug se
dá chomharsain.  So é ádhbhar an ráidh.


S. Ua RUAIDHRÍ.

